
ПРЕДЛОГ- ОДЛУКА 

за изменување и дополнување на Одлуката за долгорочно домашно задолжување 
на Град Скопје за реконструкција, спроведување на мерки за енергетска ефикасност 
во СУГС „Орце Николов“, СЕПУГС „Васил Антевски Дрен“, СУГС „Зеф Љуш Марку“ и 
СУГС „Раде Јовчевски Корчагин“,  во рамки на Проект за енергетска ефикасност во 

јавниот сектор (ПСЕЕП) 
 

 
 

 
 
 
 
 
 

Скопје, октомври 2026 
 
 
 
 
 
 



ПРЕДЛОГ 
Врз основа на член 36 од Законот за локална самоуправа (Службен весник на Република 
Македонија број 5/02 и Службен весник на Република Северна Македонија“ бој 202/24) и 
член 20 од Законот за финансирање на единиците на локалната самоуправа (Службен 
весник на Република Македонија бр.61/04, 96/04, 67/07, 156/09, 47/11, 192/15 и 209/18) и 
„Службен весник на Република Северна Македонија“ бр. 244/19, 53/21, 77/21, 150/21, 
173/22, 170/24, 37/25 и 77/26), а во врска со член 4 од Законот за јавен долг („Службен 
весник на Република Македонија" бр.62/05, 88/08, 35/11 и 139/14 и „Службен весник на 
Република Северна Македонија" бр. 98/19, 151/21 и 12/25), Советот на Град Скопје на 
седница одржана на ___________ 2026 година донесе: 

 
 

Одлука 
за изменување и дополнување на Одлуката за долгорочно домашно задолжување на Град 

Скопје за реконструкција, спроведување на мерки за енергетска ефикасност во СУГС 
„Орце Николов“, СЕПУГС „Васил Антевски Дрен“, СУГС „Зеф Љуш Марку“ и СУГС „Раде 
Јовчевски Корчагин“,  во рамки на Проект за енергетска ефикасност во јавниот сектор 

(ПСЕЕП) 
 

Член 1 
 

Во називот на Одлуката за домашно долгорочно задолжување на Град Скопје за 
реконструкција, спроведување на мерки за енергетска ефикасност во СУГС „Орце 
Николов“, СЕПУГС „Васил Антевски Дрен“, СУГС „Зеф Љуш Марку“ и СУГС „Раде 
Јовчевски Корчагин“,  во рамки на Проект за енергетска ефикасност во јавниот сектор 
(ПСЕЕП), („Службен гласник на Град Скопје“ број 05/26 ) по зборовите „Град Скопје за“ се 
додаваат зборовите „ адаптација и“. 
 

Член 2 
 

Во член 1 ставот 3 се менува и гласи: 
Средствата од ставот 1 и 2 од овој член ќе се искористат исклучиво за финансирање на 
капиталниот инвестиционен проект: 

-​ за адаптација во СУГС „Орце Николов“; 
-​ реконструкција во: 

●​ СЕПУГС „Васил Антевски Дрен“,  
●​ СУГС „Зеф Љуш Марку“ и  
●​ СУГС „Раде Јовчевски Корчагин“. 

 
  

Член 3 
Оваа Одлука влегува во сила со денот на објавувањето во „Службен гласник на Град 
Скопје“. 

 
Број _______​                                                             С О В Е Т   Н А   Г Р А Д   С К О П Ј Е 
______ 2026 година                                              
С к о п ј е                                                                                    ПРЕТСЕДАТЕЛ           
                                                                                        проф.д-р Даме Димитровски  
 
 

 



ОБРАЗЛОЖЕНИЕ 
 

Со член 36 од Законот за локалната самоуправа („Службен весник на Република 
Македонија“ број 5/02 и „Службен весник на Република Северна Македонија“ 202/24), 
утврдена е надлежноста на Советот на Град Скопје, а со член 11 став 5 од истиот закон, 
утврдено е дека Општината има право да се задолжува на домашниот и странскиот пазар 
на капитал, во согласност со закон. 

Со член 20 од Законот за финансирање на единиците на локалната самоуправа 
(„Службен весник на Република Македонија“ бр. 61/04, 96/04, 67/07, 156/09, 47/11, 192/15 и 
209/18 и „Службен весник на Република Северна Македонија“ бр. 244/19, 53/21, 77/21, 
150/21, 173/22, 170/24 , 37/25 и 77/26) утврдено е дека Општината може долгорочно да се 
задолжува за финансисрање на капитални проекти и инвестиции, кое го одобрува Советот 
на општината. 

Со член 4 од Законот за јавен долг („Службен весник на Република Македонија" 
бр.62/05, 88/08, 35/11 и 139/14 и „Службен весник на Република Северна Македонија" бр. 
98/19, 151/21 и 12/25) задолжувањето на Град Скопје, се врши во согласност со законот за 
јавен долг, Законот за финансирање на единиците на локалната самоуправа и Законот за 
градот Скопје. Сервисирањето на долгот и другите трошоци настанати со задолжување 
согласно законот го врши Градот Скопје. 

Потребата од овој проект се наметнува со цел да се подобри моменталната 
состојба и да се подобрат условите за работа во училиштата.  
​ Измената на одлуката се врши поради технички причини, со цел усогласување на 
видот и називот на проектната документација. 

Проектот за адаптација,  го опфаќа СУГС „Орце Николов“ и има цел подобрување 
на енергетската ефикасност на ова училиште ќе ги опфати следните активности: 
поставување на топлинска изолација на покрив ПК1 (училиште), поставување на 
топлинска изолација на покрив ПК2 (ф. сала), поставување на топлинска изолација на 
еркер ПП2 и поставување на фотонапонска електроцентрала. 

Проектот за реконструкција ги опфаќа следниве средни училишта под надлежност 
на Град Скопје: 
I. СЕУПГС „Васил Антевски Дрен“ 
Проектот за подобрување на енергетската ефикасност на ова училиште ќе ги опфати 
следните активности: поставување на топлинска изолација на покрив (училиште), 
поставување на топлинска изолација на покрив (ф. сала), поставување на динамички 
термостатски вентили и поставување на фотонапонска електроцентрала. 
II СУГС „Раде Јовчевски Корчагин“  
Проектот за подобрување на енергетската ефикасност на ова училиште ќе ги опфати 
следните активности: поставување на топлинска изолација на покривна конструкција во 
училишниот објект и во фискултурната сала и поставување на фотонапонска 
електроцентрала.   
III. СУГС „Зеф Љуш Марку“ 
Проектот за подобрување на енергетската ефикасност на ова училиште ќе ги опфати 
следните активности: поставување на топлинска изолација на покривна конструкција ПК1, 
замена на лексан НО2, поставување на динамички термостатски вентили, модернизирање 
на осветлувањето, поставување на фотонапонска електроцентрала. 
 
 

 

 



Врз основа на горенаведеното, се предлага Советот на Град Скопје да ја донесе 
предложената Одлука за изменување и дополнување на Одлуката за долгорочно 
домашно задолжување на Град Скопје за реконструкција, спроведување на мерки за 
енергетска ефикасност во СУГС „Орце Николов“, СЕПУГС „Васил Антевски Дрен“, СУГС 
„Зеф Љуш Марку“ и СУГС „Раде Јовчевски Корчагин“,  во рамки на Проект за енергетска 
ефикасност во јавниот сектор (ПСЕЕП) 

 

Градоначалник на Град Скопје 

                                                                                                   Орце Ѓорѓиевски 

